
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 24-Ի N 1564-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Իրավական ակտի ընդունման անհրաժեշտությունը.
Իրավական ակտի ընդունման նպատակն է Հայաստանի Հանրապետության և Վրաստանի պետական սահմանների միջև գտնվող Սադախլո-Բագրատաշեն անցման կետի տարածքում՝ Դեբեդ գետի վրա կառուցվող նոր կամրջի՝ Հայաստանի Հանրապետության  տարածքում գտնվող հատվածը մասնագիտական հանձնաժողովի կողմից ընդունվելու համար ստեղծել ընդունող հանձնաժողով։ 
Կարգավորման հարաբերությունների ներկա վիճակը և առկա խնդիրները.
Հայաստանի հյուսիսային սահմանակետերի արդիականացման ծրագրի շրջանակներում ավարտվել են Հայաստանի Հանրապետության և Վրաստանի պետական սահմանի Սադախլո-Բագրատաշեն անցման կետի տարածքում Դեբեդ գետի վրա նոր կամրջի (այսուհետ՝ Կամուրջ) կառուցման աշխատանքները։ 
Կամրջի շինարարական աշխատանքներն ավարտվել են։ 
ՀՀ կառավարության 2020 թվականի սեպտեմբերի 24-ի N 1564-Ա որոշման 1-ին կետի 5-րդ ենթակետի համաձայն՝ Կամրջի շինարարական կապալի պայմանագրով կատարված աշխատանքի արդյունքը շահագործման է ընդունվում Հայաստանի Հանրապետության կառավարության և Վրաստանի կառավարության միջև 2014 թվականի դեկտեմբերի 24-ին ստորագրված՝ «Հայաստանի Հանրապետության և Վրաստանի պետական սահմանի «Սադախլո-Բագրատաշեն» անցման կետի տարածքում` Դեբեդ գետի վրա նոր կամրջի կառուցման վերաբերյալ» համաձայնագրով նախատեսված հայ-վրացական համատեղ հանձնաժողովի կողմից: Համատեղ հանձնաժողովի կողմից կամրջի շահագործման ընդունման ակտը հիմք է հանդիսանում կամրջի շահագործման հանձնման և վերջինիս նկատմամբ իրավունքների պետական գրանցման համար:
Համատեղ հանձնաժողովի հայկական կողմի կազմը հաստատվել է ՀՀ վարչապետի 2015 թվականի հոկտեմբերի 21-ի N 978-Ա որոշմամբ։
Ներկայում մինչև հայ-վրացական համատեղ հանձնաժողովի կողմից Կամրջի շահագործման ընդունումը նախագծով առաջարկվում է՝ առաջնորդվելով ՀՀ կառավարության 2015 թվականի 19 մարտի N 596-Ն որոշման N 1 հավելվածի 140-րդ կետի պահանջներով ստեղծել մասնագիտական ընդունող հանձնաժողով, որի անդամները՝ յուրաքանչյուրն իր մասով կհետազոտի Կամրջի հայկական կողմի հատվածը, դրա համապատասխանությունը հաստատված նախագծին և նորմատիվատեխնիկական փաստաթղթերի պարտադիր պահանջներին, կկազմի ավարտված շինարարական օբյեկտը շահագործման ընդունող ակտ , որը համատեղ հանձնաժողովի հայկական  կողմի համար, ի թիվս այլնի հիմք կհանդիսանա Կամուրջը շահագործման ընդունելու համար։
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը 2023 թվականի պետական բյուջեում լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չի առաջացնում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 2021-2026թթ. ծրագրի 3-րդ բաժնի 3․2 կետի համաձայն՝ ճանապարհաշինության զարգացման ոլորտում իրականացվում են թունելների և կամուրջների վերականգնում և կառուցում աշխատանքներ։ 
Նախագծի ընդունման ակնկալվող արդյունքը․
Նախագծի ընդունման արդյունքում կստեղծվի Կամրջի հայկական կողմի հատվածի  ընդունման մասնագիտական հանձնաժողով, որը կհետազոտի Կամրջի համապատասխանությունը հաստատված նախագծին և նորմատիվատեխնիկական փաստաթղթերի պարտադիր պահանջներին, կտրամադրի ավարտված շինարարական օբյեկտը շահագործման ընդունող ակտ, որն էլ, ի թիվս այլ փաստաթղթերի, հիմք կհանդիսանա համատեղ հանձնաժողովի հայկական  կողմի համար Կամուրջը շահագործման ընդունելիս։ 


